
GOUVÈNÈ CUOMO ANONSE KONPAYI ENÈJI MONDYAL PRAL ENSTALE SANT ESPERIMANTASYON 

STOKAJ ENÈJI PWÒP NAN EASTMAN BUSINESS PARK  

 

DNV KEMA Ap Demenaje Enstalasyon Laboratwa Stokaj Enèji  ki nan Pennsylvania pou mete l Rochester  

Gouvènè Andrew M. Cuomo te anonse jodi a Eastman Business Park nan Rochester pral resevwa yon 

nouvo Sant Esperimantasyon ak Komèsyalizasyon Teknoloji Stokaj Batri ak Enèji ki koute $23 milyon. DNV 

KEMA Energy & Sustainability, yon konpayi ki bay konsèy nan zafè enèji, eki spesyalize nan 

esperimantasyon, enspeksyon ak sètifikasyon enèji, asosye ak New York Battery and Energy Storage 

Technology Consortium (NY-BEST), yon konsòsyòm gi gen plis pase 125 fabrikan, founisè, inivèsite, konpayi 

sèvis pibik, ak biwo enjenyè, deplase  operasyon esperimantasyon stokaj enèji ki egizte deja nan 

enstalasyon laboratwa DNV KEMA pou mete l nan nouvo sant lan nan Rochester. 

 

“Pwojè wot teknoloji $23 milyon sa ant DNV KEMA ak NY-BEST se yon lòt egzanm sou kijan patenarya 

piblik-prive ap mennen nan kreyasyon djòb, rechèch ak devlopman, ak kwasans ekonomik rejyonal,” te 

deklare Gouvènè Cuomo. “Kolaborasyon sa pral stimile inovasyon nan devlopman teknoloji stokaj enèji 

enpòtan, ede amelyore solidite  ak rezistans nan rezo elektrik New York, epi kreye bon djòb nan rejyon 

Rochester a. Mwen kontan DNV KEMA chwazi pou l agrandi operasyon li yo nan Eta New York, epi m 

espere travay ak yo pou devlope ekonomi enèji pwòp nou an.” 

 

Gouvènè Adjwen Robert J. Duffy te di konsa, “Anons jodi a se yon lòt prèv angajman Gouvènè a nan 

garanti yon fiti ekstraòdinè pou Eastman Business Park la, ki kontinye montre New York se yon kote pou fè 

biznis. Patenarya sa ant DNV KEMA ak NY-BEST se imaj ajanda Gouvènè Cuomo a pou remanbre ekonomi 

rejyon nò a, jan nou wè a chak jou nan Rochester. Mwen remèsye tout asosye lokal nou yo pou dinamik yo 

ak angajman yo nan patenarya sa, ki pral gen enpak pozitif nan tout eta a pandan ane ka p vini yo.” 

 

Pwojè a gen ladann yon envestisman $16 milyon DNV KEMA ak $6,9 milyon nan fon sibvansyon eta a ki 

soti nan NY-BEST pou amelyore imobilizasyon ak pou achte ekipman esperimantasyon modèn. NY-BEST te 

kreye nan lane 2010 grasa yon sibvansyon $25 milyon ki te soti nan gouvenman Eta a eki te pozisyone Eta 

New York kòm yon lidè mondyal nan teknoloji stokaj enèji, tankou aplikasyon nan stokaj rezo ak transpò 

pwa lou.  

BEST Testing and Commercialization Center a pral pote kapasite esperimantasyon ak validasyon san parèy 

nan sektè stokaj batri ak enèji a. Kapasite Sant lan esansyèl nan pote teknoloji kap parèt sa yo sou mache 

komèsyal la epi yo difisil pou konpayi endividyèl achte yo nan bon pri.  

 

NY-BEST ak DNV KEMA pral depwaye ansanm resous komen yo pou konstwi yon enstalasyon 

esperimantasyon ak komèsyalizasyon kalib mondyal epi tabli Eta New York kòm yon egzanp toupisan pou 

monn lan nan sa ki gen pou wè ak devlopman ak fabrikasyon solisyon stokaj enèji modèn. 

 

Sant lan pral nan adrès Building 308 Eastman Business Park la kote li lwe plis pase 17.000 pye kare espas 

nan men Eastman Kodak. Konstwiksyon prevwa pou yo fini disi otòn 2013, ak ouvèti Sant lan nan mwa 

desanm 2013.  

 

Doktè William Acker, Direktè Egzekitif NY-BEST, te di konsa, “New York se kay lidè mondyal nan rechèch ak 

devlopman ak fabrikasyon teknoloji storaj enèji.  NY-BEST remèsye Gouvènè Cuomo pou sipò li pote nan 

sektè stokaj enèji a epi yo kontan reyalizasyon yon patenè anpòtan anpil ak DNV KEMA pou yo ka fè BEST 

Testing and Commercialization Center a ateri. Espètiz ak envestisman DNV KEMA nan Sant la pral garanti 

wòl li kòm yon leman kap atire ak devlope sektè stokaj enèji a isit nan Eta New York.” 

 

Hugo van Nispen, Chèf Operasyon DNV KEMA’s Americas Division, te di konsa, “Stokaj enèji se yon 

fasilitatè esansyèl pou pou pase nan yon apwovizyonman elektrisite fyab, dirab ak fleksib, sitou enèji ki 

renouvlab ak distribiye konekte nan rezo a epi vin esansyèl pou yon pòtfolyo enèji ekilibre. Grasa 

konbinezon kontribisyon nou kòm yon otorite mondyal endepandan nan esperimantasyon, enspeksyon ak 

sètifikasyon konbine ak espètiz nou nan biznis enèji ak teknik, nou kapab  pèmèt Sant lan founi analiz 

teknik rapid ak direksyon stratejik sou pwoblèm agrandisman devlopman, komèsyalisayson ak sètifikasyon 

nan mache s kap parèt la.” 

 

Francis J. Murray Jr., Prezidan ak Direktè Egzekitif New York State Energy Research and Development 

Authority (NYSERDA), te di konsa, “TBEST Testing and Commercialization Center pral ede akselere pasaj 

teknoloji avanse pou rive nan fabrikasyon teknoloji stokaj enèji. Patenarya ki anonse jodi a ak DNV KEMA, 

yon lidè mondyal, pote menm moman kredibilite pou Sant sa epi montre strateji Gouvènè a ap byen 

mache pou atire gwo konpayi nan New York ki pral stimile kwasans ekonomik, pote inovasyon epi kreye 

djòb nan ekonomi enèji pwòp New York.” 

 

Prezidan, Direktè Egzekitif ak Komisè Empire State Development, Kenneth Adams, te di konsa, “Anba 

lidèchip Gouvènè Cuomo, enstitisyon piblik, prive ak akademik nou yo fè tè ansanm pou fè envestisman 

sible nan sektè kwasans elve ki pral pote inovasyon epi kreye djòb. Patenarya sa pral ede devlope ekonomi 

enèji vèt Eta New York State, pozisyone Eta a kòm yon lidè mondyal epi atire nouvo envestisman sektè 

prive nan zòn Rochester a.” 

 

Ko-Prezidan Konsèy Devlopman Ekonomik Rejyonal Finger Lakes la, Joel Seligman, Prezidan University of 

Rochester, ak Danny Wegman, Direktè Egzekitif Wegmans Food Markets, te di konsa, “NY-BEST Test and 

Commercialization Center a se egzanp tip patenarya piblik, prive, ak akademik ki pral ede dekolaj 

devlopman ekonomik nan tout rejyon an. Anons jodi a se yon lòt siyal Finger Lakes ak Eta New York byen 

pozisyone kòm yon lidè mondyal nan devlopman nouvo jenerasyon aparèy stokaj enèji ak tekonoloji enèji 

pwòp. Nou felisite Gouvènè Cuomo pou lidèchip ak detèminasyon li pou ede kreye mas enpòtan rechèch 

ak devlopman nan NY-BEST ki nesesè pou pote inovasyon.” 

 

Yon Etid sou Enpak Ekonomik NY-BEST te bay fè te estime sektè stokaj enèji a anpwaye jounen jodi a 

apeprè 3.000 moun nan Eta New York epi responsab pou plis pase  $600 milyon nan vant mondyal anyèl. 

Etid la te dekouvri sektè a kapab devlope plis pase 11.400 nouvo djòb nan New York disi lane 2020 ak 

43.000 nouvo djòb disi 2030. BEST Testing and Commercialization Center a pral sèvi kòm yon boustè 

esansyèl pou atire ak devlope endistri a nan New York.  

 

Plan Stratejik 2011 Konsèy Devlopman Ekonomik Rejyonal Finger Lakes te pibliye a te idandifye kòm 

premye priyorite li antretyen ak espansyon Eastman Business Park nan Rochester antanke yon resous 

devlopman ekonomik rejyonal grasa kreyasyon yon filyè biznis teknoloji pwòp nan Park la.  

 

Nan mwa desanm 2011, Gouvènè Cuomo te anonse $3,5 milyon nan finansman Eta a pou NY-BEST pou 

kreyasyon yon sant komèsyalizasyon pwodi stokaj enèji ak batri nan Eastman Business Park. Fon yo te ale 

nan Konsèy Devlopman Ekonomik Rejyonal Finger Lakes la nan kad pwosesis devlopman ekonomik 

rejyonal konpetitif Gouvènè a. NY-BEST resevwa yon lòt $3,4 milyon nan fon sibvansyon Eta a pou Sant lan 

nan men  NYSERDA, sa ki fè total finansman Eta a pou pwojè a rive $6,9 milyon.  

 

NY-BEST te chwazi DNV KEMA Energy & Sustainability kòm patenè pou pwojè a atravè yon apèl dòf 

konpetitif. DNV KEMA spesyalize nan bay solisyon novatè kalib mondyal nan domèn konsiltasyon komèsyal 

ak teknik, esperimantasyon, enspeksyon  & sètifikasyon, jesyon risk, ak verifikasyon. Konpayi a gen plis 

pase 2.300 espè nan plis pase 30 peyi nan monn lan epi li pran angajman pou l vanse tranzisyon mondyal la 

pou rive nan yon fiti enèji san danje, moun ka fè konfyans, efikas, epi pwòp. 

